
Unión del Pueblo Navarro talde parlamentarioari atxikitako foru parlamentari Leticia San Martín Rodríguez andreak 11-24/PES-00344 informazio eskaera egin du honako hau jakiteko: “Itxaron-zerrendak direla-eta, zer protokolori jarraitu behar zaio espezialista batekin hitzordu presentzial bat izateko eskabideen kasuan (oinarrizko osasun-laguntzatik egindakoak), espezialista horrekin aurretiaz zerbitzu arteko kontsulta egin ondoren?”. Hona hemen Nafarroako Gobernuko Osasun kontseilariak horretaz ematen dion informazioa: 
Oinarrizko Osasun Laguntzatik zerbitzu arteko kontsulta ez presentziala egiten bazaio ospitaleko arreta zerbitzu bati, kontsultaren xede izan den zerbitzuak berori baloratu ostean, zerbitzu horrek erabakitzen du zerbitzu arteko kontsulta ez presentzialari zer erantzun eman, kontuan hartuta informazio klinikoa eta bidali duen profesionalak atxikitako probak. Hauek dira erantzun posibleak: 
· Itxaron-zerrendan sartzea zerbitzuak hitzordu presentziala emateko kanpo kontsultetan. 
· Gomendioak ematen dira tratamenduari eta beste balorazio bat egin aurreko diagnostikoko prozedurei lotuta. 
Zerbitzu arteko kontsulta ez presentzialak deribazioa egitea baterako egintza klinikoa da, Oinarrizko Osasun Laguntzako profesionalaren eta Ospitaleko Arretako profesionalaren artekoa, ebidentzia zientifikoaren eta klinikoaren arabera ezarritako markoen eta protokoloen baitan egiten dena. 
Kontsulta presentziala nahiz ez presentziala eskatzeko erabakia osasuneko profesionalarengan hasi behar da beti. 
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez. 

